
Анотация. Жаҳон амалиёти тасдиқлашича, бугунги кунда дунё 

мамлакатлари иқтисодиёти ривожи ва халқаро интеграциясида инвестицион 

кредитлар муҳим ўрин эгалламоқда. Жаҳон амалиётида ривожланган 

давлатларда инвестицион кредитлаш борасида юксак ривожланиш ва бой 

тажрибаларга эришилганлиги Ўзбекистонда ҳам инвестицион кредитларга 

бўлган талаб кундан-кунга ошиб бораётган бугунги кунда тижорат банклари 

томонидан инвестицион кредитлаш тизимини такомиллаштириш зарурияти 

келтириб чиқармоқда. 

Annotation. According to world practice, today investment loans occupy an 

important place in the economic development and international integration of the 

countries of the world. The high development and rich experience of investment 

lending in developed countries in world practice, the demand for investment loans in 

Uzbekistan is increasing day by day, today commercial banks need to improve the 

investment lending system. 

 

Ҳозирги вaқтдa ижтимoий-иқтиcoдий ҳaётни тижoрaт бaнклaри 

фaолиятиcиз, улaрнинг молиявий кўмaгисиз тacaввур этиш мумкин эмaс. Сaбaби 

тижoрaт бaнклaри инвестицион лойиҳа иштирокчилари ҳaмдa мижозларни 

кредит мaблaғлaри билaн тaъминлaб, мaмлaкaтдa инвестицион лойиҳаларни 

молиялаштиришда acocий пoғoнa вaзифacини бaжaрaди вa шу орқaли, жaмиятдa 

умумий мaкрoиқтиcoдий бaрқaрoрликни тaъминлaшгa ўз ҳиссaсини қўшaди.  

Мaмлaкaт иқтиcoдиётини трансформация қилиш шaроитидa тижoрaт 

бaнклaри томонидан инвестицион лойиҳаларни молиялаштиришнинг aҳaмияти 

йилдaн-йилгa oшиб бoрмoқдa. Тижорaт бaнклaрининг крeдитлaри ёрдaмидa 

иқтиcoдиётнинг муҳим тaрмoқлaри молиялаштирилмоқда, янгидaн-янги 

инвестицион лойиҳалар бaрпo этилмoқдa, aҳoли учун қўшимчa иш жoйлaри 

шaкллaнтирилмoқдa вa янги мaҳcулoт турлaрини ярaтиш ишлaри 

ривожлантирилмoқдa. 

Мaмлaкaтимиздa тaркибий ўзгaришлaрни изчил aмaлгa oширишдa қулaй 

инвeстиция муҳитининг ярaтилгaни aсoсий oмил бўлиб кeлмoқдa. Инвестиция 

муҳити – бу мамлакатдаги инвестиция жараёнларига таъсир кўрсатувчи 

иқтисодий, сиёсий, меъёрий-ҳуқуқий, ижтимоий ва бошқа шарт-шароитлар 

мажмуи. Инвестиция муҳити энг аввало қуйидаги иқтисодий омиллар орқали 

белгиланади: табиий шарт-шароитлар, шу жумладан фойдали қазилмалар 

захиралари, ишчи кучи малакаси ва ўртача иш ҳақи даражаси, иқтисодий 

конъюнктура ҳолати, ички бозор сиғими ҳамда товарларни ташқи бозорда сотиш 

имкониятлари, кредит тизими ҳолати, солиққа тортиш даражаси, ишлаб чиқариш 

ва ижтимоий инфратузилманинг ривожланганлиги, хорижий капиталга нисбатан 

давлат сиёсати, унга нисбатан имтиёзли шарт-шароитларнинг белгиланганлиги 

ва ҳ.к. Мамлакатимиз мустақилликка эришганидан буён қулай инвестиция 

муҳитини яратиш давлатимиз иқтисодий сиёсатининг марказий масалаларидан 

бири бўлиб келмоқда. 

Ривожланган мамлакатлар тажрибаси уларнинг иқтисодий юксалишида фаол 

инвестиция сиёсати марказий ўринни эгаллашини тасдиқлайди. Шу боис 

Ўзбекистоннинг ижтимоий-иқтисодий ривожланиш мақсадлари унинг 

инвестиция сиёсатида тўлиқ акс эттирилишини тақозо этмоқда. 

Тижoрaт бaнклaри фaoлиятининг инвестицион лойиҳаларни 

молиялаштиришдаги рoли бoрacидa Ш.Мирзиёeв томонидан «Бaнк инвecтиция 

фaoлиятигa ўз мaблaғлaри билaн биргa, тaшқaридaн мoлиялaштириш 

мaнбaлaрини жaлб этиш бўйичa чoрa-тaдбирлaр ишлaб чиқиши кeрaк»1 дeя 

таъкидлангани ҳамда, Ўзбекистонда 2020 йилни “Илм маърифат ва рақамли 

иқтисодиётни ривожлантириш” деб эълон қилингани ва унинг Дастурида 

инвестицион лойиҳаларни мамлакатда ишлаб чиқаришга кенг татбиқ этиш ва 

уни ҳар томонлама қўллаб-қувватлаш, иқтисодиётнинг ривожланишини барча 

босқичларида инвестицион лойиҳаларни молиявий таъминлаш масалалари 

инобатга олинганлиги ушбу мавзунинг бугунги кундаги долзарблигини 

кўрсатади. 

 
1-расм. Жаҳонда инвестицион лойиҳалар асосида фаолият кўрсатадиган 

корхоналар даражасининг банк кредитларига бўлган талаби, фоизда2 

 

                                                             
1 Мирзиёeв Ш.М. Мамлакатимизни 2016 йилда ижтимoий ривoжланишининг аcocий якунлари ва 2017 йилга 

мўлжалланган иқтиcoдий даcтурнинг энг муҳим уcтувoр йўналишларига бағишланган Вазирлар Маҳкамаcининг 

кeнгайтирилган мажлиcидаги маъруза. Халқ cўзи, 2017 йил 16 январь. № 11 (6705).   
2 Манба: http://www.worldbank.org/ - сайт маълумотлари  

Жаҳон банки маълумотларига кўра, инвестицион лойиҳалар асосида 

фаолият кўрсатадиган корхоналарнинг банк кредитларига бўлган талаби 

ривожланаётган давлатларда бирмунча юқори ҳисобланади. Ривожланган 

давлатларда ўртача 40 фоиз корхоналарнинг кредит олишга эҳтиёжи мавжуд 

бўлса, Шарқий Европа ва Марказий Осиё мамлакатларига ушбу кўрсатгич 45 

%дан 60 %гача бўлганлигини кузатиш мумкин. Шу билан бирга кредитлаш 

жараёнида гаров талаб этилиши ривожланган мамлакатларда ўртача 60 %дан 

юқори бўлса, Шарқий Европа ва Марказий Осиё мамлакатларида ўртача 80 %дан 

юқорилигини кўрсатиш лозим (2-расм). 

Юқоридаги давлатлар тажрибасидан келиб чиққан ҳолда инвестицион 

лойиҳаларини кредитлаш аҳолининг турмуш даражасини ошириш, аҳоли 

бандлиги, уларнинг иқтисодий фаоллигини ошириш каби аниқ ижтимоий – 

иқтисодий муаммоларни ҳал қилишга йўналтирилиши лозим. Дунё амалиётида 

синалган инвестицион кредитлашнинг тажрибасидан Ўзбекистон 

Республикасида ушбу йўналишдаги бозорнинг шаклланаётганлиги шароитида 

унинг ижобий томонларидан фойдаланиш назарий ва амалий жиҳатдан муҳим 

манба бўлиб хизмат қилади.  

Ривожланган давлатлар қаторидан ўрин олган Россия Федерациясининг 

инвестицион лойиҳаларини молиялаштирилиши ўрганилганда мамлакатда, 

айнан инвестицион лойиҳа кредитларига бўлган талаб ва таклифда катта 

номутаносиблик мавжудлиги аниқланди. 2013 йилда Россияда 30 млрд. АҚШ 

доллари миқдорида инвестицион лойиҳаларга кредитлар ажратилган, аммо талаб 

50 млрд. АҚШ долларига тенг бўлган. Маълумотларга кўра, ажратилган 

кредитларнинг 60% банкларга, 40% кредит ташкилотлари ҳиссасига тўғри 

келади. Россияда бериладиган инвестицион лойиҳаларга кредитларнинг ўртача 

миқдори 45-50 минг. АҚШ долларини ташкил этиб, ўртача муддати 5-6 йилни ва 

ўртача фоиз ставкаси эса 4-5% ни ташкил этади. Россияда инвестицион 

лойиҳаларни кредитлаш жараёни, бу кредитларнинг миқдори 10 минг. АҚШ 

долларидан бир неча млн. АҚШ долларига тенглигини, муддати 30-35 йилгача 

берилиши ва фоиз ставкаси 3-15% га тенглигини таъкидлаб ўтиш жоиздир. Барча 

мамалакатлардаги сингари Россия Федерациясида ҳам инвестицион лойиҳаларга 

имтиёзли кредитлар ажратилади ва кўп ҳолларда улар қишлоқ хўжалиги ва 

саноатда ишлаб чиқариш фаолияти билан шуғулланувчилардир. 

Кредитларнинг самарадорлиги ҳақида сўз юритилганда, Россиядаги 

кўпгина кредит ташкилотларининг таваккалчилик портфели халқаро меъёрларга 

мос келади. Ҳар иккинчи кредит ташкилотининг муддати ўтган қарздорлиги 2,7 

%дан ошмаган. Бундан ташқари кредит ташкилотлари жуда яхши рентабеллик 

билан фаолият кўрсатмоқда ва бу кўрсаткич ўртача 127 %ни ташкил этмоқда.3 

                                                             
3 Манба: https://dlib.eastview.com/browse/doc/34896577 - сайт маълумотлари  

1-жадвал  

Ўзбекистонда ялпи ички махсулот ва тижорат банклари кредит қўйилмаларининг 

миқдори ва улуши 

Кўрсаткичлар 2017 2018 2019 2020 2021 

Ялпи ички маҳсулот (трлн. сўм) 302,5 406,6 511,8 580,2 734,6 

Кредит қўйилмалари (трлн. сўм) 110,6 167,4 211,5 276,98 326,39 

Ўзгариш фоизда 37 41 41 48 44 

 

Ўзбекистондаги иқтисодий ривожланиш ҳолатини таҳлил қиладиган 

бўлсак, 2021 йилда Ўзбекистон ялпи ички маҳсулоти 734,6 трлн. сўмни ташкил 

қилди ва 2017 йил билан қиёслаганда 2,42 баробар ўсишга эришилди. 2017-2021 

йилларда, мамлакатнинг ялпи ички маҳсулоти ва тижорат банклари 

кредитларининг ҳажми ўсиш тенденциясига эга бўлган. Иқтисодиётнинг реал 

секторига йўналтирилган кредит қўйилмалари ҳажми 2017 йилга нисбатан 2021 

йилда қарийиб 3 мартага ошган. Бундан қуйидаги хулосаларни қилиш мумкин, 

мамлакатда ҳақиқатан ҳам бунёдкорлик ишлари кенг қулоч ёйиб, пулга талаб 

ошмоқда ва бу кредит билан таъминланиш даражаси ошиб бораётганлигидан 

далолат беради. Аммо кредитларнинг ЯИМ нисбатан даражаси олдинги йилга 

қараганда бор йўғи 0,1 фоизга ошганлиги, деярли айтишимиз мумкинки 

ошмаганлиги бу мамлакатда реал секторга ажратилаётган кредитлар етарли 

даражада эмаслигини кўрсатиб турибди (1-жадвал). 

Мустақилликка эришилгандан бошлаб, мамлакатимиз бозор иқтисодиётига 

ўтишнинг ўзига хос йўлидан бормоқда. Бу йўлда инвестиция сиёсатининг 

аҳамияти жуда катта. Чунки инвестициялар иқтисодиётда таркибий ўзгаришлар, 

техник ва технологик янгиланишлар, корхоналарни қайта таъмирлаш ишларини 

амалга оширишни рағбатлантиради, мамлакат экспорт ва импорт салоҳиятини 

оширишга имкон яратади. Шу жиҳатдан Ўзбекистон ўз тузилмавий инвестиция 

сиёсатини олиб бормоқда (1-расмга қаранг). 

 
 

2-расм. Ўзбекистон Республикасининг тузилмавий инвестиция сиёсати4 

                                                             
4 Муаллиф томонидан мустақил тузилди. 

Ўзбекистон Республикасини ривожлантиришнинг 5 та устувор йўналиши 

бўйича “Ҳаракатлар стратегияси”ни амалга ошириш доирасида инвестиция 

муҳитини яхшилаш йўли билан минтақа ва тармоқларга хорижий 

инвестицияларни фаол жалб этиш ижтимоий-иқтисодий ривожланишнинг 

устуворликларидан бири сифатида белгиланган. Ушбу мақсадга эришиш учун 

республикадаги инвестиция муҳитини ҳар томонлама баҳолаш, тўғридантўғри 

хорижий инвестициялар оқимига тўсқинлик қилувчи муаммоларни аниқлаш ва 

илғор хориж тажрибасини ўрганиш йўли билан мамлакатдаги инвестиция 

сиёсатини такомиллаштириш йўлларини аниқлаш муҳим вазифа ҳисобланади. 

Ўзбекистон Республикасининг инвестиция дастури бу - давлат томонидан 

хорижий инвестицияларни қўллаб-қувватлаш учун устувор ва биринчи галда 

бажарилиши керак бўлган давлат томонидан рағбатлантирилувчи йўналишларни 

ишлаб чиқиш воситасида амалга ошириладиган чора-тадбирлар ҳамда хорижий 

инвесторлар учун қулай инвестиция муҳитини яратиш  ва улар киритган 

маблағларнинг юқори иқтисодий самарадорлигига эришиш учун мукаммал 

ҳуқуқий база, тегишли институтлар яратиш тизимидир. 

Ўзбекистон Республикасининг инвестиция дастури – ички ва ташқи 

сиёсатнинг умумий йўналиши ҳисобга олинган ижтимоий-иқтисодий ва хусусий 

хўжалик қарорлари мажмуаси бўлиб, маблағлардан фойдаланишнинг иқтисодий 

самарадорлигини ошириш мақсадида мамлакат ичига ва хорижга киритилган 

сармояларнинг йўналиши ва жойлашувини белгилайди. Ишлаб чиқариш 

салоҳиятининг ўсиши, иқтисодий ўсиш суръатлари, моддий ва маънавий 

бойликларни ишлаб чиқариш ҳажми ва сифатининг кўтарилиши ва бутун 

инфратузилмасининг ривожланиши кўп жиҳатдан инвестиция ва инвестиция 

дастурига боғлиқ. Инвестиция дастури давлатнинг инвестиция маблағларини 

мамлакатда моддий бойликлар ишлаб чиқаришни ташкил этиш учун сафарбар 

қилиш вазифасидан иборатдир. Ташкилий-ҳуқуқий жиҳатдан давлат 

сиёсатининг бу соҳаси унинг тегишли идоралари томонидан ушбу сиёсатнинг 

мақсад ва вазифалари амалга ошириладиган фаолиятдир. Инвестиция 

дастурининг ташқи томони ҳам бор бўлиб, у иқтисодиётни замонавий техника, 

технология ва ишлаб чиқаришни ташкил этиш асосида жадал ривожлантириш 

вазифасини ҳал этиш учун иқтисодиётга чет эл инвестицияларини жалб этишни 

ўз ичига олади. Бу вазифани қўшма корхоналар барпо қилиш, яъни тўғридан-

тўғри хорижий хусусий инвестициялардан фойдаланиш йўли билан ҳал этиш 

мумкин. Шу муносабат билан хорижий инвестицияларни ҳуқуқий тартибга 

солиш масалалари долзарблашади. Аниқ, самарадор ва ҳаётий риоя қилинадиган 

қонунларига эга бўлган очиқ ва либерал инвестиция дастури хорижий 

инвестицияларни жалб этишнинг қудратли қуролидир. Бундай сиёсатни ишлаб 

чиқиш республиканинг асосий вазифаларидан бири бўлиб қолиши керак.  

